
IMANYUWALI YEMKHANDLUDOLOBHA 
WEMBOMBELA YEKUKHUTSATA KUFINYELELA 

ELWATISWENI 

UMTSETFO 2 WA-2000 
 
1. SINGENISO  

 

UmKhandludolobha weMbombela ungumkhandlu lowamiswa ngekwesiGaba 

12 seMtsetfo waboHulumende basemaKhaya: Sakhiwo saboMasipala, 1998. 

 

Njengesigungu semmango lesisebenta umsebenti wesive, umKhandludolobha 

weMbombela ubophelelekile ngekwetimiso teMtsetfosisekelo waseNingizimu 

Afrika, Nombolo 108 wa-1996 (“uMtsetfosisekelo”). Sigaba 32 

saloMtsetfosisekelo sitsi: 

   

“(1) Wonkhe muntfu unelilungelo kufinyelela – 

(a) kunobe nguluphi lwatiso lolusetandleni 

tahulumende; na- 

   (b) kunobe nguluphi lwatiso lolusetandleni talomunye 

umuntfu futsi loludzingekile ekuvikelweni 

kwanobe nguwaphi emalungelo. 

 

  (2) Umtsetfo wavelonkhe kufanele usetjentiswe kute 

unikete lelilungelo  emandla,  ungabuye futsi  unikete  

taba letemukelekako kwetfula hulumende umtfwalo 

wenchubomsebenti newetimali losemahlombe akhe.” 

 

LoMtsetfo weKukhutsata Kufinyelela eLwatisweni, Nombolo 2 wa-2000 

(“uMtsetfo”) wacala kusebenta mhla ka 09 kuMashi 2001 kuniketa emandla 

emalungelo lasemtsetfweni ekufinyelela kunobe nguluphi lwatiso 

lolusesandleni semkhandlu wangesese newemmango nje nelwatiso 

lolusesandleni sanobe ngubani loludzingekile ekusetjentisweni kwanobe 

nguwaphi emalungelo.  Lapho kwentiwe khona sicelo ngekuya kwalona 

Mtsetfo, umkhandlu wangasense nobe wemmango nje lokwentiwe kuwo 

lesicelo ubophekile kukhulula lolo lwatiso, ngaphandle kwalapho loMtsetfo 

ukubeka kukhanye kutsi lolo lwatiso angeke luniketwe. 



 

LoMtsetfo uniketa inkhambiso yeticelo netincumo macondzana nekufinyelela 

elwatisweni lokufanele kwentiwe esikhatsini lesitsite lesincunyiwe. Uphindze 

futsi ubeke tidzingo teticelo lokufanele tilandzelwe  kufinyelela elwatisweni, 

ubuye futsi unikete tizatfu tekwala nemvumo. 

 

2. SAKHIWO SEMKHANDLUDOLOBHA WEMBOMBELA 

 

  UmKhandludolobha weMbombela (“umKhandludolobha”) unemalunga langu-

71 lakhetfwe ngekulandzela tinhlelo tekukhetsa ngeliwadi nangekumelela. 

 

Litsimba lebasebenti labasehhovisi lelingaphansi kwemPhatsi 

wemKhandludolobha lenta umsebenti wasehhovisi wemKhandludolobha. 

UmKhandludolobha uphindze wente leminye imisebenti yawo ngemaKomiti-

lahlukahlukene lanemagunya lamiswe ngaphasi kwekuSikwa kweNdzawo. 

 
3. IMINININGWANE YEKUCHUMANA 

  
 Ligama leMkhandlu:     umKhandludolobha weMbombela 
 

SoDolobha wemKhandludolobha: uMnu. S P Mathonsi 
 
      
 UmPhatsi wemKhandludolobha: uMnu. Noko Seanego 
 
           
 Likheli lendzawo:  Civic Centre 

    1 Nel Street 
    Nelspruit 
 
 Likheli leliposi:  PO Box 45 
    NELSPRUIT 
    1200 
 

 Lucingo:   (013) 759 9111 
 
 Ifeksi:   (013) 759 2070 
 
 Likheligesi:  registry@mbombela.gov.za 
 
 Lisekela Lemphatsi-Lwati: uMnu. Manie Ferreira (013 759 2102) 

     
 

mailto:registry@mbombela.gov.za


5 

4. TINKHAMBISO TEKUTFOLA LWATISO 

 

 

4.1 NGUBANI LONGAFAKA SICELO SELWATISO NGEKUYA 

KWALOMTSETFO? 

 

 Nobe ngubani lodzinga lwatiso ekusebentiseni nobe ekuvikeleni kwanobe 

nguwaphi emalungelo angalucela lwatiso kumKhandludolobha. 

 

 LoMtsetfo uniketa umceli imvumo kutsi afinyelele emarekhodini 

emKhandludolobha, uma ngabe lelo rekhodi  lidzingekile ekusebentiseni nobe 

ekuvikeleni kwanobe nguwaphi emalungelo. Uma umkhandlu wesive ufaka 

sicelo, lowo mkhandlu kufute ube usebentela inzuzo yesive sonkhana. 

 

 Ngekuya kwaloMtsetfo ticelo kufute tifakwe ngekulandzela inkhambiso 

lelawuliwe, ngetimali letikanjiwe ngekweSatiso saHulumende sesi R187 sanga 

15 Febhuwali 2002. 

 

4.2 LIFOMU LEKUTFOLA LWATISO LELILAWULIWE 

  

 

Ngekwesigaba 53, sicelo sekufinyelela emarekhodini emKhandludolobha sifanele 

setfulwe efomini-tsite lelicokiwe liyiswe kumKhandludolobha ngekheli yeliposi, ifekisi 

nobe ngelikheligesi imininingwane yakhona leniketiwe ngetulu [Satiso 

saHulumende R187- 15 Febhuwali 2002 LiFomu A]. 

 

Kusita kusetjentwa ngendlela kwesicelo, umceli kufute: 

 

4.2.1 Asebentise lifomu lelilawuliwe; 

4.2.2 Abhekise sicelo kumPhatsi wemKhandludolobha 

4.2.3 Anikete imininingwane leyenele kusita umKhandludolobha kutsi ukhone 

kubona:  

(a) Lelirekhodi nobe emarekhodi lacelwako;  

(b) Umceli (nangabe ngumeleleli lofaka sicelo, libone sifakazelo 

salelo gunya lekumelelela);  

(c) Luhlobo lwekufinyelela lolucelwako. 

(d) Likheli leliposi nobe inombolo yefekisi yemceli;  



(e) Uma umceli afisa kwatiswa ngesincumo nganobe nguyiphi 

indlela (ngetulu kwekubhalelwa) indlela nemininingwane yalolo 

hlobo; kanye 

(f) Nelilungelo umceli lafuna kulisebentisa nobe kulivikela 

nenchazelo yesizatfu sekudzingeka kwelirekhodi lelo 

ekusebentiseni nobe ekuvikeleni lelilungelo. 

 

4.3 TIMALI LETILAWULIWE 

  

Kukhokwa kwetimali kulawulwe ngekwesigaba 54 seMtsetfo. Timiso 

taloMtsetfo tivumela tinhlobo letimbili tetimali. 

 

 Imali yesicelo: Lena yimali lengabuyiselwa emuva yekuchuba umsebenti 

ehhovisi. Ibhadalwa ngabo bonkhe baceli ngaphandle kwebaceli-ngco. 

Ikhishwa ngaphambilini kwekube sicelo sibuketwe. 

 Imali yekufinyelela: Lena-ke ikhokhwa ngabo bonkhe baceli nase imvume 

iniketiwe. Lemali imiselwe kukhokhela mKhandludolobha tindleko letivelako 

nakuphenywa kufunwa lirekhodi nasekulilungiseni kutsi letfulwe kumceli. 

 

 

UmKhandludolobha ungaligodla lirekhodi kute imali yesicelo nemali 

yesibekelo– idiphozi (nayidzingeka) ikhishwe ngumceli. 

 

4.4 UMCELI LOKUNGASIYE UMCELI-NGCO 

  

 Umatisi wasehhovisi kufute anikete satiso lesibhaliwe kumceli longasiye 

umceli-ngco ngemali yesicelo nelinani layo lokufute ikhishwe sicelo leso 

sisengakabuketwa nganobe yiphi indlela. 

 

Uma, ngekubuka kweliso lematisi, luphenyo lwemarekhodi, nobe kulungisela 

kuvetwa kwalamarekhodi kutawutsatsa sikhatsi lesidze kunalesikanjiwe, 

lomatisi angacela umceli kutsi akhiphe imali yesibekelo, idiphozi, lengendluli 

encenyeni yesitsatfu enanini selilonkhe lemali yekufinyelela elwatisweni uma 

ngabe leso sicelo singavunywa. Uma sicelo sicitsiwe, lesibekelo kufute 

sibuyiselwe kumceli. 

Satiso lesetfulwa ngumatisi kufute sicebise umceli kutsi unelilungelo lekufaka 

sicelo enkantolo akhonone ngekubhadala imali yesicelo nobe yesibekelo, 

abuye atiswe nangenkhambiso yekufaka leso sicelo enkantolo. 

 

4.5 UMCELI-NGCO 

 

 Ngekubeka kwaloMtsetfo, umceli-ngco uchazwa njengemceli lofuna kutfola 

kufinyelela elirekhodini lelinelwatiso ngaye lucobo lwakhe. 

 

Umceli-ngco akakafaneli kukhokha limali yesicelo, kodvwa kusemahlombe 

akhe kukhokha imali yekutfola lwatiso nakwenteka leso sicelo sakhe 

siphumelela, kodvwa-ke kungenteka angakhokhi imali yesibekelo, idiphozi, 

lirekhodi asengakaniketwa. 

 

5. INKHOMBANDLELA YEKOMISHANI YEMALUNGELO 

ELUNTFU  YASENINGIZIMU AFRIKA 

 

Ngekuya kwesigaba 10 seMtsetfo, iKomishani yemaLungelo eLuntfu 

yaseNingizimu Afrika kufute lente inkhombandlela kungakashayi inyanga 

yeNgci 2003. Lenkhombandlela imiselwe kusita basebentisi ekuhumusheni 

loMtsetfo. Lenkhombandlela itakuba nenchazelo yetinjongo taloMtsetfo, 

imininingwane ngebasebenti bayo yonkhe imikhandlu yemmango, indlela 

lokutfolakalo ngayo emarekhodi aleyo mikhandlu yesive netaba tekusita 

letitfolakalako emtsetfweni macondzana nekwephulwa kwanobe ngutiphi 

timiso talona Mtsetfo. 

 

Imininingwane yekuchumana neKomishani yemaLungelo eLuntfu 

yaseNingizimu Afrika ngulena: 

 

Sakaposi 2700 

Houghton 

2041 

Lucingo: (011) 484-8300 

Ifekisi: (011) 484-1360 

Likheligesi: PAIA@sahrc.org.za 

Iwebhusayithi: www.sahrc.org.za 

 



6. TINHLOBO TEMAREKHODI 

 

Ngetimiso taleManyuwali naloMtsetfo, emarekhodi lasetandleni 

temKhandludolobha ahlelenjiswe ngeluhlobo lwalokucuketfwe kuwo kanjena: 

 

6.1 EMAREKHODI EMUNTFU-NGCO 

 

           

Lamarekhodi atawufaka ekhatsi kodvwa angapheleli nje kuloku: 

 

 Nobe nguwaphi emarekhodi-ngco laniketwe mKhandludolobha ngesandla 

sebasebenti nobe emalunga alo mKhandludolobha lakhona, lase ahamba 

nalawo lakaseta; 

 Nobe nguwaphi emarekhodi laniketwe mKhandludolobha ngesandla  

semuntfu longatsintseki-ngco amacondzana nanobe ngumuphi umsebenti 

walowo mkhandlu; 

 Simo sekucashwa nalamanye emarekhodi esivumelwano nalawo 

latsintsana netemtsetfo macondzana nebasebenti; 

 Emarekhodi angekhatsi ekubuketwa nekuhlolwa kwekusebenta 

kwebasebenti; kanye 

 Nalamanye  nje emarekhodi “enchubo yangekhatsi”  netincwadzi 

lokutsintfwana ngato. 

 

 

6.2 EMAREKHODI LATSINTSANA NEMAKHASIMENDE 

 

Likhasimende lisho umkhandlunobe umuntfu lowemukela kusitwa 

kumKhandludolobha nobe-ke lowo loniketa umKhandludolobha lusito.  Lwatiso 

lolutsintsa emakhasimende lufaka ekhatsi naku lokulandzelako: 

 

 Nobe nguwaphi emarekhodi likhasimende leliwanikete umuntfu 

longatsintseki-ngco lobambele nobe lomelele umKhandludolobha; 

 Nobe nguwaphi emarekhodi umuntfu longatsintseki-ngco lowanikete 

umKhandludolobha; kanye  

 nemarekhodi lakhicitwe ngumKhandludolobha nobe kumKhandludolobha 

lamacondzana nelikhasimende ngisho nemarekhodi laphatselene 

nekukhishwa kwetimali. 

 



9 

6.3 EMAREKHODI EMKHANDLUDOLOBHA 

 

Loku kufaka ekhatsi kodvwa akupheleli nje kuloku: 

 

 EMabhukwana, eMapheshana, Tinameko-satiso ne Tincwajana-ndzaba; 

 Imibiko yeMnyaka neyeLuphenyo; 

 Emarekhodi etetimali; 

 Imibiko, imiphumela yeluhlwayo nemibono ngekuhlukunyetwa 

kwemalungelo elulwimi; 

 Silululwati neThekhinoloji-lwatiso; 

 Emarekhodi netincwajana teNtsengiso; 

 Kukhulumisana kwangekhatsi; 

 Emarekhodi emtsetfo netimiso; 

 Timiso-nchubo tangekhatsi, luhlaka lwebhizimisi,tindlela tekusebenta 

netinkhambiso; 

 Emarekhodi lagcinwe bosomahhovisi bemKhandludolobha. 

 

 IWebhusayithi 

 

 Likhasi lewebhusayithi yemKhandludolobha lingatfolwa nobe ngubani 

lonekufinyelela ku-inthanethi. LeWebhusayithi icuketse lwatiso ngeticheme 

letehlukene ngemKhandludolobha nemisebenti yawo. 

 

6.4 EMAREKHODI EMIKHANDLU LEMINYE 

 

Esandleni sawo, umKhandludolobha ungaba nemarekhodi latsintsa leminye 

imikhandlu, kufaka ekhatsi kodvwa kungapheleli, kulabaniketa inkontilaki 

nalabaniketa lusito.  Ngakulelinye licala, lena mikhandlu leminye ingaba nawo 

emarekhodi lokungatsiwa ngewemKhandludolobha. 

 

Lamarekhodi lalandzelako awela ngaphansi kwaloluhla: 

 

 Emarekhodi ebasebenti, emakhasimende, nobe emKhandludolobha 

lasesandleni salomunye umkhandlu kungasiwo noko lawo lasesandleni 

semKhandludolobha; kanye 

 Nemarekhodi lasesandleni semKhandludolobha lamacondzana naleminye 

imikhandlu, lokufaka ekhatsi kodvwa kungapheleli kumarekhodi etetimali, 



ekukhulumisana, etivumelwano temankontilaki, lawo laniketwe ngumuntfu 

longatsintseki-ngco atsintsa bosogontilaki nalabaniketa lusito. 

 

6.5 EMAREKHODI LAKHONA NGEKWALEMINYE IMITSETFO 

 

 

Umceli angabuye acele lwatiso lolutfolakalako ngekwemtsetfo, njengaloku 

lokulandzelako: 

 

 UmTsetfo weSimonchanti sekuCashwa (75 wa-1997); 

 UmTsetfo wekuNcesitelwa ekuLimaleni eMsebentini neTifo (130 wa-1993) 

 UmTsetfo wetiNkapane (61 wa-1973); 

 UmTsetfo webuLinganiswa ekuCashweni (55 wa-1998); 

 UmTsetfo weBudlelwane kuTemsebenti (66 wa-1995); 

 UmTsetfo weTemtselo (58 wa-1998); 

 UmTsetfo weMsebenti weTemphilo neTekuphepha (85 wa-1993); 

 UmTsetfo weSakhiwo saboMasipala (2000)  

 UMtsetfo wekweNgamela tiMali teSive (1 wa-1999); 

 UmTsetfo weTinsita teMakhansela eSigodzi (109 wa-1985); 

 UmTsetfo wekuTfutfukiswa kweMakhono (97 wa-1998); 

 UmTsetfo weTinkhokhelo tekuTfutfukiswa kweMakhono (9 wa-1999); 

 UmTsetfo weMtselo weNtsengo (89 wa-1991); kanye ne 

 UmTtsetfo weSivikelo sekuNgasebenti (63 wa-2001). 

 

Lamarekhodi langenhla angulasebaleni esiveni ngako-ke angatfolakala kalula 

nje akubiti kutsi umuntfu ate afake sicelo sekufinyelela kuwo ngekweMtsetfo. 

 

7. INKHAMBISO YEKUTSATSA SINCUMO 

 

Ngekuya kwesigaba 55, umatisi wasehhovisi utakwenta taba letifanele kutfola 

lirekhodi leliceliwe. Uma ngabe lelirekhodi kalitfolakali kumbe-ke kalikho 

sanhlobo, lona matisi kufanele atise umceli ngencwadzi i-afidavithi nobe 

yesicinisekiso kutsi akukhonakali kumniketa indlela yekufinyelela kulelo 

rekhodi. Loku kutsatfwa njengendlela yekucitsa sicelo. Nakwenteka noko, 

lirekhodi litfolakala kamuva,umceli angabuye aniketwe imvumo yekufinyelela 

kulo nangabe imvumo beyinganiketeka ngaphambilini. 

 

Sigaba 56 silawula kutsi umsebenti loniketa lwatiso kufute kutsi ngemalanga 

langu 30 ekutfola sicelo lesigcwaliswe ngendlela, atise umceli ngesincumo 

kutsi sicelo sakhe semukelwe nobe sicitsiwe yini. Uma sicelo: 

 

 Semukelwe: satiso kufute sisho timali lokudzingeka tikhishwe kutfola lwati, 

kanye nenkhambiso lokufute ilandzelwe nakwenteka umceli afuna kufaka 

sikhalo enkantolo ngaletimali labitwa tona, nelifomu lapho kuniketwa 

khona imvumo yekufinyelela elwatisweni. 

 Sicitsiwe: satiso kufute sifake ekhatsi tizatfu letenele letesekela lesincumo, 

kanye netimiso teMtsetfo letisetjentisiwe, sibuye sinikete nenkhambiso 

lokufute ilandzelwe nakunekwenteka umceli afise kufaka incwadzi 

yekukhonona enkantolo ngalesincumo. 

 

Umsebenti loniketa lwatiso ehhovisi angengeta lesikhatsi semalanga langu 

30 ngalamanye emalanga kodvwa langengci emalangeni langu-30 uma: 

 

 Sicelo semarekhodi lamanyenti kakhulu nobe sitakudzinga kutsi 

kuphenywe imicicimba leyehlukene yemarekhodi lamanye; 

 Kuncotfulisa kuleminye imikhakha kuyadzingeka; nobe 

 Umceli uyavuma kutsi kwengetwe leso sikhatsi. 

 

Umceli kufute atiswe ngalokwengetwa kwesikhatsi ngetinsuku letingema 30 

tekucala ngekubhalelwa kanye netizatfu takhona, nekutsi tinkhambiso tini 

letibhekekile  nakwenteka umceli afuna kufaka sikhalo lesimelene nekwelulwa 

kwesikhatsi enkantolo. Kwehluleka kwemsebenti loniketa lwatiso kubuyela 

kumceli ngalesikhatsi setinsuku letingema 30 kutsatfwa njengesento lesichaza 

kucitfwa kwesicelo. 

 

Sigaba 59 silawula kutsi umsebenti loniketa lwatiso ehhovisi angesusa  

lirekhodi (kulamanye) anikete imvumo yekufinyelela kuleyo ncenye lapho 

umtsetfo ungavimbi khona kutsi kufinyelelwe. 

 

Uma imvumo yekufinyelela iniketiwe, leyo mvumo kufute iniketwe  efomini 

lelingulelo lelidzingwa ngumceli, nobe-ke uma umceli angakaveti lelo 



lalinconotako, kube lifomu lelinconotwa ngumsebenti loniketa lwatiso. 

 

8. BANTFU LABANGATSINTSEKI-NGCO 

 

Uma sicelo kunguleso selirekhodi lelitsintsana nemuntfu longatsintseki-ngco, 

matisi welihhovisi kufute ente tonkhe taba letifanele kwatisa lomuntfu 

longatsintseki-ngco ngaleso sicelo. Loku kufute kwenteke emalangeni langu-

21 kwemukelwe leso sicelo. Indlela lokufute kwenteke ngayo loku kufanele 

kube ngulephutfuma kunato tonkhe letinekutfolakala, kodvwa nakwetfulwe 

ngemlomo, matisi wasehhovisi kufute emva kwaloko anikete umuntfu 

longatsintseki-ngco sicinisekiso sesatiso lesibhalwe phansi. 

 

Emalangeni langu-21 emva kwaloko, umuntfu longatsintseki-ngco angenta 

setfulo kumKhandludolobha achaze kutsi kuya ngani sicelo singeke 

semukeleke, nobe-ke anikete ngekubhala phansi imvumo yekuveta 

emarekhodi. Umuntfu longatsintseki-ngco kufute acetjiswe ngesincumo 

lesitsatfwe ngumatisi wasehhovisi ekutseni iniketwe imvumo nobe icitfwe, 

futsi  ufute kutsi acetjiswe ngelilungelo lakhe lekutikhalela akhonone 

ngesincumo ngendlela yekufaka umbhalo-sicelo enkantolo emalangeni langu-

30 emva kwesatiso. 

 

9. TIZATFU TEKUCITSA SICELO 

 

Nanobe kunekuvumelana nesigaba 50, sicelo sisenekucitfwa ngekuya 

kwasinye saletiatfu letibaliwe ngekweMtsefo, njengaleti: 

 

9.1 Sigaba 63 seMtsetfo siyakwalela kudzalulwa ngalokungesiyo imfanelo 

kwemininingwane-ngco yemuntfu longatsintseki-ngco kubaceli. Loku 

kubandzakanya imininingwane-ngco yebantfu lase basishiyile 

emhlabeni. Noko Sigaba 63(2) silawula tikhala letingasetjentiswa. 

 

9.2 Sigaba 64 sitsi sicelo kufute sicitfwe uma sitsintsana nemarekhodi 

lacuketse lwatiso ngemuntfu longatsintseki-ngco lomayelana naloku: 

 Timfihlo tekutsengisa 

 Lwatiso lwetetimali, luhwebo, tebusayensi  nobetebuchwepheshe 

lapho kudzalula kungahle kulimate simo seteluhwebo nobe 

setetimali kulowo muntfu longatsintseki-ngco; nobe-ke  

 Lwatiso loluniketwe ngumuntfu longatsintseki-ngco njengemfihlo, 

lokungatsi kudzalulwa kwalo kungabhekeka kutsi kufake lowo 

muntfu longatsintseki-ngco ebucayini macondzana netivumelwano 

naletinye tinkhulumiswano, kumbe-ke kufake liso lelibi 

emkhandlwini ekucudzelaneni kuteluhwebo. 

 

Noko lwatiso kufute lukhululwe uma luphatselene nemiphumela yekuphepha 

nobe bucayi emmangweni. 

 

9.3 Sigaba 65 siyakwalela kudzalulwa kwelwatiso uma ngabe sento 

sekuveta lolo lwatiso sitawudala kwephulwa kwemtsetfo-nkhambo 

wetimfihlo loniketwa umuntfu longatsintseki-ngco ngekwesivumelano. 

 

9.4 Ngekwesigaba 66, umKhandludolobha ungacitsa sicelo sekufinyelela 

erekhodini lemKhandludolobha uma kudzalula loko kungahle 

kubhekeke kutsi kungadala nati timo:  

 Kufaka engotini imphilo nobe kuphepha kwemuntfu; 

 Kufaka ekugcekweni nobe kulimate kuphepha kwendlu, sakhiwo, 

nobe tintfo tekusebenta, lokufaka ekhatsi kodvwa kungapheleli 

kubongcondvomshina nobe tinsita tekuchumana, tintfo tekuhamba/ 

titfutsi, kanye nanobe ngabe nguyiphi imphahla lekhona; 

 Tindlela tekugceka, tinkhambiso tekusebenta, luhlelo nobe 

inkhambiso yekuvikelwa kwemuntfu  ngamunye ngekulawula 

kwesimiso sekuvikeleka kwabofakazi nobe kuphepha kwemphakatsi. 

 

9.5 Sigaba 67 silawula kucitfwa kwesicelo uma lirekhodi ligunyatwe simo 

ngekukhicitwa enkhambisweni yetemtsetfo, ngaphandle uma lowo 

muntfu lonalelo ligunya alibeke eceleni lelo ligunya lakhe. 

 

9.6 Sigaba 68 sicondzene nemarekhodi lacuketse imininingwane 

ngemKhandludolobha ucobo lwalo kungafani nalatinye timiso 

letingekucitfwa kwesicelo. Sona-ke asinayo incindzetelo, kodvwa 

sinekuya ngeliso lalolwulako. MKhandludolobha lingala nemvumo 

yekutfola lirekhodi uma lirekhodi: 

 Linelwatiso ngetimali, luhwebo, tesayensi nobe teluchwepheshe, 

kudzalulwa kwako lokungahle kutsikamete simo setetimali 

talomKhandludolobha. 



 Linelwatiso lokutakutsi naludzaluliwe lubonakale kutsi lungahle 

lufake mKhandludolobha ebucayini etinkhulumiswaneni 

temagontilaki nalokunye; nobe 

 Licuketse luhlelo lwekhompuyutha umnikati walo 

lokungumKhandludolobha lucobo. 

 

Nanobe kunjalo ngenhla, lwatiso kufute luniketwe nakwenteka luphatselene 

nemiphumela yemsebenti nobe kucwaningwa kwendzawo, le kudzalulwa 

kwalo kungaveta simo sekuphepha lesisengotini nobe simo sendzawo 

lesibucayi. 

 

9.7 Sigaba 69 siyakwala kudzalulwa kwelwatiso ngelucwaningo lapho 

lokudzalula kungahle kungcunule umuntfu longatsintseki-ngco, lowo 

muntfu lowenta lucwaningo egameni lemuntfu longatsintseki-ngco, 

nobe-ke ingcikitsi yelucwanigo ingaba sebucayini lobukhulu. Kudzalula 

kusekuboneni kwalabalawulako nangabe lucwaningo lucondzene 

nemKhandludolobha lucobo lwayo. 

 

Nanobe letimiso letibekwe ngenhla tikhona, sigaba 70 silawula kutsi lirekhodi 

kufute livetwe uma kuvetwa kwalo:  

 

 Kutawubonakalisa sifakazelo lesikhulu sekwephula  nobe kwehluleka 

kutfobela umtsetfo, simo lesitako futsi lesimatima lesitsikameta kuphepha 

kwemmango nobe kuba sengotini kwesiganga; futsi  

 Uma tifiso nentsandvo yesive kungetulu khashane naloko kuhlukumeteka 

lokungavela. 

 

10. LILUNGELO LEKUTIKHALELA 

 

Umceli longenetiseki ngekucitfwa kwesicelo sakhe sekufinyelela elwatisweni 

nobe nguluphi ngumatisi wasehhovisi, angafaka incwadzi-sicelo enkantolo 

kutsi abonelelwe, kungakapheli emalanga langu-30 atfole satiso ngesincumo. 

 

Kufute kwatiwe kutsi, nanobe timiso kulona Mtsetfo tikhona, inkantolo 

isenekuhlolisisa lirekhodi/emarekhodi lawo. Kute nalinye lirekhodi 

lelingagodlelwa inkantolo nobe ngasiphi sizatfu. Noko inkantolo kungenteka, 

idzalule imininingwane lekulelo rekhodi/marekhodi. 

 



15 

Inkantolo inikwe emandla kuniketa kulawula lokunebulungiswa 

nalokungagceki, lokubandzakanya: 

 

 Kucinisekisa, kuchibiyela nobe kubeka eceleni sincumo samatisi 

welihhovisi; 

 Kutjela matisi welihhovisi kutsi atsatse nobe ngusiphi sinyatselo, nobe kutsi 

eme kutsatsa nobe ngusiphi sinyatselo njengekubona kwenkantolo 

esikhatsini lesitsite lesibekiwe; 

 Kushaya lovimbela wemtsetfo nobe siphumuto-tsite, umyalo nobe 

sincesitelo nobe tindleko. 

 

11. KUTFOLAKALA KWEMANYUWALI 

 

 Silandziso-mtsetfo 187 sanga 15 Febhuwali 2002 silawula esigabeni 4(1) 

kutsi imanyuwali yemkhakha wesive kufute  yentiwe itfolakale ngalunye 

lwaletilimi letintsatfu letisemtsetfweni kuletindzawo letilandzelako: 

 Tindzawo tonkhe tekwetfula ngekwemtsetfo njengobe kuchaziwe 

esigabeni 6 seMtsetfo weKwetfula (Legal Deposits Act), 1997; 

 LiKomishani leMalungelo eBuntfu leNingizimu Afrika (The South 

African Human Rights Commission); kanye  

 Nelihhovisi leMKhandludolobha. 

 

 Lemanyuwali kufute ishicilelwe kuGazethi yaHumende lokukanye, ngetilwimi 

letintsatfu kuletisemtsetfweni ibuye futsi itfolakale kulewebhusayithi 

yeMKhandludolobha weMbombela, Likheligesi, mayorla@mbombela.gov.za). 

 


